
ЧӐВАШ РЕСПУБЛИКИН 
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИН ПАТШАЛӐХ КАНАШӖ 
ҪИНЧЕН" САККУННЕ УЛШӐНУСЕМ 
КӖРТЕССИ ҪИНЧЕН 

Чӑваш Республикин Патшалӑх Канашӗ
2022 ҫулхи юпа уйӑхӗн 27-мӗшӗнче
йышӑннӑ

1 статья 
Чӑваш Республикин "Чӑваш Республикин Патшалӑх Канашӗ ҫинчен" 2001 ҫулхи утӑ уйӑхӗн 23-мӗшӗнчи 37 №-лӗ саккунне (Чӑваш Республикин Патшалӑх Канашӗн ведомоҫӗсем, 2001, 42 №; 2002, 51 №; 2003, 53, 57 №-сем; 2005, 64 №; 2006, 69 №; 2010, 87 №; 2012, 94, 95 №-сем; Чӑваш Республикин Саккунӗсен пуххи, 2013, 3, 7 №-сем; 2014, 11 №; 2015, 5 №; 2016, 
2, 6, 10 №-сем; 2017, 2, 7, 9 №-сем; "Республика" хаҫат, 2018, нарӑс уйӑхӗн 21-мӗшӗ; 2019, нарӑс уйӑхӗн 15-мӗшӗ, ҫу уйӑхӗн 15-мӗшӗ; 2020, ҫу уйӑхӗн 13-мӗшӗ, авӑн уйӑхӗн 30-мӗшӗ; 2021, ака уйӑхӗн 30-мӗшӗ; 2022, нарӑс уйӑхӗн 22-мӗшӗ, ҫу уйӑхӗн 5-мӗшӗ, юпа уйӑхӗн 5-мӗшӗ) ҫакӑн пек улшӑнусем кӗртес:
1) 1 статьяра:
а) 1-мӗш пунктӑн пӗрремӗш абзацне ҫакӑн пек ҫырса хурас:
"1. Чӑваш Республикин Патшалӑх Канашӗ (малалла ҫавӑн пекех – Патшалӑх Канашӗ) Чӑваш Республикин патшалӑх влаҫӗн ялан ӗҫлекен представительлӗ тата саккун кӑларакан пӗртен-пӗр органӗ пулса тӑрать.";
ӑ) 3-мӗш пункта ҫакӑн пек ҫырса абзац хушса хурас:
"Депутатсен палӑртнӑ хисепӗн иккӗ виҫҫӗмӗш пайне палӑртнӑ чухне ҫав хисеп тулли мар хисеп пулсан, ӑна яланах унран пысӑкрах тулли хисеп енне ҫывхартса палӑртаҫҫӗ.";
2) 3 статьяра:
а) 1-мӗш пункта ҫакӑн пек ҫырса хурас:
"1. Патшалӑх Канашӗнче саккун кӑлармалли пуҫару правипе саккун кӑлармалли пуҫару правин Чӑваш Республикин Конституцийӗн 85 статйипе пӑхса хӑварнӑ субъекчӗсем усӑ кураҫҫӗ.";
ӑ) 3-мӗш пунктра пӗрремӗш предложение ҫакӑн пек ҫырса хурас: "Чӑваш Республикин налуксене (пуҫтарусене) палӑртасси, вӑя кӗртесси е пӑрахӑҫласси, налук ставкисене (пуҫтарусен ставкисене), налуксене (пуҫтарусене) тӳлемелли йӗркене тата вӑхӑта улшӑнусем кӗртесси, налук ҫӑмӑллӑхӗсене (пуҫтару ҫӑмӑллӑхӗсене) тата (е) вӗсемпе усӑ курмалли сӑлтавсене тата йӗркене палӑртасси (пӑрахӑҫласси) ҫинчен калакан саккунӗсен проекчӗсене, тӑкаксене Чӑваш Республикин республика бюджетӗнчен укҫа-тенкӗпе саплаштарма палӑртакан ытти саккунсен проекчӗсене Патшалӑх Канашӗ Чӑваш Республикин Пуҫлӑхӗ тӑратнипе е тата Чӑваш Республикин Пуҫлӑхӗн заключенийӗ пур пулсан пӑхса тухать.";
3) 4 статьяра:
а) 3-мӗш пункта ҫакӑн пек ҫырса хурас:
"3. Патшалӑх Канашӗн депутачӗ депутат ӗҫ-хӗлне професси шайӗнче (яланхи йӗркепе) е тата тӗп ӗҫ вырӑнне пӑрахмасӑр (яланхилле мар йӗркепе) пурнӑҫлать. Чӑваш Республикин Патшалӑх Канашӗнче професси шайӗнче ӗҫлекен депутатсен хисепне Чӑваш Республикин саккунӗпе палӑртаҫҫӗ.
Патшалӑх Канашӗн депутачӗ Чӑваш Республикин патшалӑх должноҫне депутат ӗҫне-хӗлне професси шайӗнче пурнӑҫланине е тӗп ӗҫ вырӑнне пӑрахмасӑр ӗҫленине пӑхмасӑр йышӑнать.";
ӑ) 31-мӗш пункта ҫакӑн пек ҫырса хурас:
"31. Патшалӑх Канашӗнче депутат мандачӗсене валеҫнӗ ҫӗре хутшӑнма ирӗк панӑ кандидатсен кашни списокӗн йышӗнче суйланнӑ пӗрререн кая мар депутата Федерацин "Раҫҫей Федерацийӗн субъекчӗсенче халӑх влаҫне йӗркелемелли пӗтӗмӗшле принципсем ҫинчен" 2021 ҫулхи раштав уйӑхӗн 21-мӗшӗнчи 414-ФЗ №-лӗ саккунӗн (малалла – Федерацин "Раҫҫей Федерацийӗн субъекчӗсенче халӑх влаҫне йӗркелемелли пӗтӗмӗшле принципсем ҫинчен" саккунӗ) 17 статйин 4-мӗш пайӗпе килӗшӳллӗн депутат ӗҫ-хӗлне професси шайӗнче пурнӑҫлама ирӗк параҫҫӗ.";
б) 4-мӗш пункт хӑйӗн вӑйне ҫухатнӑ тесе йышӑнас;
в) 6-мӗш пунктра:
пӗрремӗш абзацра "Федерацин "Раҫҫей Федерацийӗн субъекчӗсен патшалӑх влаҫӗн саккунсем кӑларакан (представительлӗ) тата ӗҫ тӑвакан органӗсене йӗркелемелли пӗтӗмӗшле принципсем ҫинчен" 1999 ҫулхи юпа уйӑхӗн 6-мӗшӗнчи 184-ФЗ №-лӗ саккунӗпе" сӑмахсене "Федерацин "Раҫҫей Федерацийӗн субъекчӗсенче халӑх влаҫне йӗркелемелли пӗтӗмӗшле принципсем ҫинчен" саккунӗпе" сӑмахсемпе улӑштарас, "хӑй илнӗ тупӑш ҫинчен, хӑйӗн пурлӑхӗ тата пурлӑх евӗр обязательствисем ҫинчен пӗлтернине, ҫавӑн пекех тупӑшӗ ҫинчен" сӑмахсене "хӑйӗн тупӑшӗсем, тӑкакӗсем, пурлӑхӗ тата пурлӑх евӗр обязательствисем ҫинчен калакан сведенисене, ҫавӑн пекех тупӑшсем, тӑкаксем ҫинчен калакан сведенисене" сӑмахсемпе улӑштарас;
иккӗмӗш абзац хӑйӗн вӑйне ҫухатнӑ тесе йышӑнас;
виҫҫӗмӗш абзацра "тупӑшӗсем ҫинчен сведенисенче" сӑмахсене "тупӑшӗсем, тӑкакӗсем ҫинчен калакан сведенисенче" сӑмахсемпе улӑштарас;
тӑваттӑмӗш абзацра "тупӑшӗсем ҫинчен сведенисене" сӑмахсене "тупӑшӗсем, тӑкакӗсем ҫинчен калакан сведенисене" сӑмахсемпе улӑштарас;
г) 61-мӗш пунктра "Федерацин "Раҫҫей Федерацийӗн субъекчӗсен патшалӑх влаҫӗн саккунсем кӑларакан (представительлӗ) тата ӗҫ тӑвакан органӗсене йӗркелемелли пӗтӗмӗшле принципсем ҫинчен" 1999 ҫулхи юпа уйӑхӗн 6-мӗшӗнчи 184-ФЗ №-лӗ саккунӗпе" сӑмахсене "Федерацин "Раҫҫей Федерацийӗн субъекчӗсенче халӑх влаҫне йӗркелемелли пӗтӗмӗшле принципсем ҫинчен" саккунӗпе" сӑмахсемпе улӑштарас, "Федерацин "Коррупципе кӗрешесси ҫинчен" 2008 ҫулхи раштав уйӑхӗн 25-мӗшӗнчи 273-ФЗ №-лӗ саккунӗпе килӗшӳллӗн, тивӗҫ" сӑмахсене "Раҫҫей Федерацийӗн коррупцие хирӗҫ кӗрешесси ҫинчен калакан саккунӗсемпе килӗшӳллӗн, тивӗҫ" сӑмахсемпе улӑштарас;
д) ҫакӑн пек ҫырса 62-мӗш пункт хушса хурас:
"62. Федерацин "Раҫҫей Федерацийӗн субъекчӗсенче халӑх влаҫне йӗркелемелли пӗтӗмӗшле принципсем ҫинчен" саккунӗпе килӗшӳллӗн Патшалӑх Канашӗн депутачӗ правӑна коррупцилле майпа пӑсма хӗтӗртес тӗллевпе ҫынсем ун патне ыйтупа тухни ҫинчен калакан мӗн пур тӗслӗхсем ҫинчен Чӑваш Республикин саккунӗпе палӑртнӑ йӗркепе ҫавнашкал ыйтупа тухнӑ кунран пуҫласа пилӗк кунран кая юлмасӑр комиссие тата прокуратура органӗсене пӗлтерме тивӗҫ.";
е) 7-мӗш пунктра иккӗмӗш предложение ҫакӑн пек ҫырса хурас: "Кун пек чухне "ют ҫӗршывсен финанс инструменчӗсем" ӑнлавпа ҫак Саккунра Раҫҫей Федерацийӗн коррупцие хирӗҫ кӗрешесси ҫинчен калакан саккунӗсенче палӑртнӑ пӗлтерӗшпе усӑ кураҫҫӗ.";
ӗ) 8-мӗш пункта ҫакӑн пек ҫырса хурас:
"8. Патшалӑх Канашӗн депутачӗ чарусене, пӳлӳсене пӑхӑнма тата Раҫҫей Федерацийӗн коррупцие хирӗҫ кӗрешесси ҫинчен калакан саккунӗсемпе палӑртнӑ тивӗҫсене пурнӑҫлама тивӗҫ.";
4) 41 статьяра:
а) 1-мӗш пунктра:
пӗрремӗш абзацра "Федерацин "Раҫҫей Федерацийӗн субъекчӗсен патшалӑх влаҫӗн саккунсем кӑларакан (представительлӗ) тата ӗҫ тӑвакан органӗсене йӗркелемелли пӗтӗмӗшле принципсем ҫинчен" 1999 ҫулхи юпа уйӑхӗн 6-мӗшӗнчи 184-ФЗ №-лӗ саккунӗпе тата" сӑмахсене "Федерацин "Раҫҫей Федерацийӗн субъекчӗсенче халӑх влаҫне йӗркелемелли пӗтӗмӗшле принципсем ҫинчен" саккунӗпе тата Федераци саккунӗпе" сӑмахсемпе улӑштарас;
иккӗмӗш абзаца "тата федерацин ытти саккунӗсемпе" сӑмахсем хушса хурас;
ӑ) 3-мӗш пунктӑн "г" ҫум пунктӗнче "Федерацин "Раҫҫей Федерацийӗн субъекчӗсен патшалӑх влаҫӗн саккунсем кӑларакан (представительлӗ) тата ӗҫ тӑвакан органӗсене йӗркелемелли пӗтӗмӗшле принципсем ҫинчен" 1999 ҫулхи юпа уйӑхӗн 6-мӗшӗнчи 184-ФЗ №-лӗ саккунӗпе" сӑмахсене "Федерацин "Раҫҫей Федерацийӗн субъекчӗсенче халӑх влаҫне йӗркелемелли пӗтӗмӗшле принципсем ҫинчен" саккунӗпе" сӑмахсемпе улӑштарас;
б) 5-мӗш пунктӑн "г" ҫум пунктне ҫакӑн пек ҫырса хурас:
"г) Чӑваш Республикинче Коррупцие хирӗҫ кӗрешес ӗҫе йӗркелесе пыракан комисси;";
в) 14-мӗш пунктра "Чӑваш Республикин Пуҫлӑхӗ ҫумӗнчи Коррупципе кӗрешес енӗпе ӗҫлекен координаци канашне" сӑмахсене "Чӑваш Республикинче Коррупцие хирӗҫ кӗрешес ӗҫе йӗркелесе пыракан комиссине" сӑмахсемпе улӑштарас;
г) 15-мӗш пункта ", пӑхса тухма" сӑмахсем хушса хурас;
д) 165-мӗш пунктӑн 3-мӗш ҫум пунктне ", пӑхса тухма" сӑмахсем хушса хурас;
е) 17-мӗш пунктра "яланхи йӗркепе" сӑмахсене кӑларса пӑрахас;
ӗ) 18-мӗш пунктра "пилӗк ҫул хушши Патшалӑх Канашӗн Аппаратӗнче упранаҫҫӗ, ун хыҫҫӑн вӗсене архива параҫҫӗ" сӑмахсене "Раҫҫей Федерацийӗн архив ӗҫӗ ҫинчен калакан саккунӗсемпе килӗшӳллӗн" сӑмахсемпе улӑштарас;
ж) 19-мӗш пунктра "тӗрӗслев вӗҫленнӗ кунран пуҫласа пилӗк ҫул хушши Патшалӑх Канашӗн Аппаратӗнче упранаҫҫӗ, ун хыҫҫӑн вӗсене архива параҫҫӗ" сӑмахсене "Раҫҫей Федерацийӗн архив ӗҫӗ ҫинчен калакан саккунӗсемпе килӗшӳллӗн" сӑмахсемпе улӑштарас;
5) 42 статьян 3-мӗш пункчӗн иккӗмӗш абзацӗнче "тупӑшсем ҫинчен калакан сведенисене" сӑмахсене "тупӑшсем, тӑкаксем ҫинчен калакан сведенисене" сӑмахсемпе улӑштарас;
6) 43 статьяна ҫакӑн пек ҫырса хурас:
"43 статья.	Пӳлӳсене, чарусене пӑснӑшӑн тата тивӗҫсене пурнӑҫламаншӑн Патшалӑх Канашӗн депутатне явап тыттармалли мерӑсем

Пӳлӳсене, чарусене пӑснӑшӑн тата тивӗҫсене пурнӑҫламаншӑн Патшалӑх Канашӗн депутатне явап тыттармалли мерӑсемпе Федерацин "Раҫҫей Федерацийӗн субъекчӗсенче халӑх влаҫне йӗркелемелли пӗтӗмӗшле принципсем ҫинчен" саккунӗпе тата Федерацин "Коррупципе кӗрешесси ҫинчен" 2008 ҫулхи раштав уйӑхӗн 25-мӗшӗнчи 273-ФЗ №-лӗ саккунӗпе килӗшӳллӗн усӑ кураҫҫӗ. Патшалӑх Канашӗн депутачӗ тӗлӗшпе явап тыттармалли мерӑсемпе усӑ курасси ҫинчен калакан йышӑну тумалли йӗркене Чӑваш Республикин саккунӗпе тата Чӑваш Республикин Патшалӑх Канашӗн Регламенчӗпе палӑртаҫҫӗ.";
7) 5 статьян 1-мӗш пунктне ҫакӑн пек ҫырса предложени хушса хурас: "Патшалӑх Канашне право тӗлӗшӗнчен тивӗҫлӗ йышпа суйланӑ сасӑлав кунӗ Патшалӑх Канашне суйланӑ кун пулса тӑрать."; 
8) 6 статьян 1-мӗш пункчӗн иккӗмӗш абзацӗнче "суйланнӑ йышӗн" сӑмахсене "палӑртнӑ хисепӗн" сӑмахсемпе улӑштарас;
9) 7 статьяра:
а) 2-мӗш пунктра "суйланнӑ йышӗн" сӑмахсене "палӑртнӑ хисепӗн" сӑмахсемпе улӑштарас;
ӑ) 3-мӗш пункта ҫакӑн пек ҫырса 81-мӗш ҫум пункт хушса хурас:
"81) Патшалӑх Канашӗ йӗркелекен парламент тата халӑх итлевӗсене председатель пулса ертсе пыма пултарать;";
б) 4-мӗш пунктӑн 2-мӗш ҫум пунктӗнче "суйланнӑ йышӗн" сӑмахсене "палӑртнӑ хисепӗн" сӑмахсемпе улӑштарас;
в) 6-мӗш пунктра "яланхи йӗркепе" сӑмахсене кӑларса пӑрахас;
10) 8 статьяра:
а) 1-мӗш пунктра "суйланнӑ йышӗн" сӑмахсене "палӑртнӑ хисепӗн" сӑмахсемпе улӑштарас;
ӑ) 6-мӗш пунктра "яланхи йӗркепе" сӑмахсене кӑларса пӑрахас;
11) 9 статьян 2-мӗш пунктӗнче "комитетсемпе комиссисен составӗсенче" сӑмахсене "комитетсен, ҫавӑн пекех комиссисен йышӗнче, Чӑваш Республикин саккунӗсемпе палӑртнӑ тӗслӗхсемсӗр пуҫне," сӑмахсемпе улӑштарас;
12) 10 статьяра:
а) 2-мӗш пунктра "суйланнӑ хисепӗн" сӑмахсене "палӑртнӑ хисепӗн" сӑмахсемпе улӑштарас;
ӑ) 3-мӗш пунктра:
71-мӗш ҫум пункта "тата Патшалӑх Канашӗн йышӑнӑвӗсемпе" сӑмахсем хушса хурас;
72-мӗш ҫум пункта ҫакӑн пек ҫырса хурас:
"72) Чӑваш Республикин Патшалӑх Канашӗн депутат ӗҫ-хӗлне професси шайӗнче пурнӑҫлакан депутачӗсене, Патшалӑх Канашӗн Аппарачӗн Ертӳҫине, Чӑваш Республикинче Этем прависемпе ӗҫлекен уполномоченнӑя, Чӑваш Республикинче Ача прависемпе ӗҫлекен уполномоченнӑя, Чӑваш Республикин Тӗрӗслевпе шутлав палатин председательне премисем, пурлӑх пулӑшӑвӗ памалли йӗркене ҫирӗплетет;";
74-мӗш ҫум пунктра "яланхи йӗркепе" сӑмахсене кӑларса пӑрахас;
ҫакӑн пек ҫырса 76-мӗш ҫум пункт хушса хурас:
"76) Патшалӑх Канашӗн Аппарачӗн Ертӳҫин удостоверенийӗ ҫинчен калакан положение, унӑн тӗслӗхне тата ҫырса кӑтартнине ҫирӗплетет;";
8-мӗш ҫум пункта "Саккунпа," сӑмах хыҫҫӑн "Патшалӑх Канашӗн йышӑнӑвӗсемпе," сӑмахсем хушса хурас;
13) 12 статьяра:
а) ятӗнче "яланхи йӗркепе" сӑмахсене кӑларса пӑрахас;
ӑ) "яланхи йӗркепе" сӑмахсене кӑларса пӑрахас;
14) 14 статьяра:
а) 31-мӗш пункта ҫакӑн пек ҫырса хурас:
"31. Патшалӑх Канашӗн Аппарачӗн Ертӳҫи Чӑваш Республикин патшалӑх должноҫне йышӑнать, ӑна Патшалӑх Канашӗн Председателӗ тӑратнӑ тӑрӑх Патшалӑх Канашӗн полномочийӗсен вӑхӑчӗ тухиччен Патшалӑх Канашӗ должноҫа уйӑрса лартать тата должноҫран хӑтарать.
Патшалӑх Канашӗн Аппарачӗн Ертӳҫи тӗлӗшпе ӗҫ параканӑн полномочийӗсене Патшалӑх Канашӗн Председателӗ пурнӑҫлать.
Патшалӑх Канашӗн Аппарачӗн Ертӳҫи Федерацин "Коррупципе кӗрешесси ҫинчен" 2008 ҫулхи раштав уйӑхӗнчи 25-мӗшӗнчи 273-ФЗ №-лӗ саккунӗпе тата федерацин ытти саккунӗсемпе палӑртнӑ чарусене, пӳлӳсене пӑхӑнма, тивӗҫсене пурнӑҫлама тивӗҫлӗ.
Патшалӑх Канашӗн Аппарачӗн Ертӳҫи хӑйӗн должность тивӗҫӗсене пурнӑҫланӑ чухне интерессен хирӗҫӗвӗ патне илсе пыракан е илсе пыма пултаракан хӑйӗн интересӗсем сиксе тухасси ҫинчен Чӑваш Республикин Пуҫлӑхӗн указӗпе пӑхса хӑварнӑ йӗркепе пӗлтерме, ҫавӑн пекех ҫавнашкал хирӗҫӗве пӗтерес е татса парас тӗлӗшпе мерӑсем йышӑнма тивӗҫ.
Патшалӑх Канашӗн Аппарачӗн Ертӳҫи хӑйӗн тупӑшӗсем, пурлӑхӗ тата пурлӑх евӗр обязательствисем ҫинчен калакан сведенисене, ҫавӑн пекех хӑйӗн арӑмӗн (упӑшкин) тата ҫула ҫитмен ачисен тупӑшӗсем, пурлӑхӗ тата пурлӑх евӗр обязательствисем ҫинчен калакан сведенисене Раҫҫей Федерацийӗн саккунӗсемпе тата Чӑваш Республикин саккунӗсемпе килӗшӳллӗн тӑратма тивӗҫ.
Патшалӑх Канашӗн Аппарачӗн Ертӳҫин должноҫӗн кандидачӗсем тата Патшалӑх Канашӗн Аппарачӗн Ертӳҫин должноҫне йышӑнакан ҫын тупӑшсем, пурлӑх тата пурлӑх евӗр обязательствӑсем ҫинчен тӑратакан сведенисем чӑн тата тулли пулнине тата Патшалӑх Канашӗн Аппарачӗн Ертӳҫи федераци саккунӗсемпе тата Чӑваш Республикин саккунӗсемпе палӑртнӑ требованисене, пӳлӳсене, чарусене тата тивӗҫсене пӑхӑннине тӗрӗслес ӗҫе Чӑваш Республикин Пуҫлӑхӗ палӑртнӑ йӗркепе тата сроксенче пурнӑҫлаҫҫӗ.
Патшалӑх Канашӗн Аппарачӗн Ертӳҫи тупӑшсем, пурлӑх тата пурлӑх евӗр обязательствӑсем ҫинчен калакан сведенисене тӑратма палӑртнӑ сроксенче, Федерацин "Патшалӑх должноҫӗсене йышӑнакан ҫынсен тата ытти ҫынсен тӑкакӗсем тупӑшсемпе тӳр килнине тӗрӗслесси ҫинчен" 2012 ҫулхи раштав уйӑхӗн 3-мӗшӗнчи 230-ФЗ №-лӗ саккунӗпе тата Чӑваш Республикин Пуҫлӑхӗн указӗсемпе пӑхса хӑварнӑ йӗркепе ҫулсерен ҫак сведенисене тӑратать:
хӑйӗн тӑкакӗсем ҫинчен, ҫавӑн пекех хӑйӗн арӑмӗн (упӑшкин) тата ҫула ҫитмен ачисен тӑкакӗсем ҫинчен калакан сведенисене вӑл хӑй, унӑн арӑмӗ (упӑшки) тата ҫула ҫитмен ачисем ҫӗр лаптӑкӗ, куҫман пурлӑхӑн ытти объекчӗ, транспорт хатӗрӗ, хаклӑ хутсем, (организацисен устав (хушӑнуллӑ) капиталӗнче хутшӑну тӳписем, пайсем), цифрӑллӑ финанс активӗсем, цифрӑллӑ валюта туянас енӗпе тунӑ мӗн пур килӗшӳсен сумми отчетлӑ тапхӑр умӗнхи юлашки виҫӗ ҫул хушшинчи пӗрлехи тупӑшӗнчен пысӑкрах пулсан, ҫав ҫын тата унӑн арӑмӗ (упӑшки) сведенисем тӑратмалли ҫул умӗнхи (малалла – отчетлӑ тапхӑр) календарлӑ ҫулталӑк хушшинче тунӑ ҫавнашкал кашни килӗшӳ тӑрӑх тата ҫав килӗшӳсене тума пырса кӗнӗ укҫа-тенкӗ ҫӑл куҫӗсем ҫинчен калакан сведенисене;
ҫак пунктӑн саккӑрмӗш абзацӗнче кӑтартнӑ килӗшӳсене тума пырса кӗнӗ укҫа-тенкӗ ҫӑл куҫӗсем ҫинчен калакан сведенисене.
Патшалӑх Канашӗн Аппарачӗн Ертӳҫин, ҫавӑн пекех унӑн арӑмӗн (упӑшкин) тата ҫула ҫитмен ачисен тӑкакӗсене тӗрӗслесси ҫинчен калакан йышӑнӑва тумалли йӗркене Чӑваш Республикин Пуҫлӑхӗн указӗпе ҫирӗплетеҫҫӗ.
Федерацин "Коррупципе кӗрешесси ҫинчен" 2008 ҫулхи раштав уйӑхӗн 25-мӗшӗнчи 273-ФЗ №-лӗ саккунӗн 131 статйипе пӑхса хӑварнӑ тӗслӗхсенче Патшалӑх Канашӗн Аппарачӗн Ертӳҫине шанӑҫран тухнине пула должноҫран хӑтараҫҫӗ. Шанӑҫран тухнине пула должноҫран хӑтарасси ҫинчен калакан йышӑнӑва Патшалӑх Канашӗ Чӑваш Республикин Патшалӑх Канашӗн Председателӗ сӗннӗ тӑрӑх Чӑваш Республикин Пуҫлӑхӗ палӑртнӑ йӗркепе тата сроксенче йӗркеленӗ тӗрӗслев результачӗсем тӑрӑх 
е тата Раҫҫей Федерацийӗн саккунӗсемпе килӗшӳллӗн йӗркеленӗ тӗрӗслев результачӗсем тӑрӑх (ҫав тӗрӗслев хыҫҫӑн шанӑҫран тухнине пула должноҫран хӑтарма май паракан сӑлтав тупса палӑртнӑ) тӑвать.
Патшалӑх Канашӗн Аппарачӗн Ертӳҫин этем тата гражданин прависемпе ирӗклӗхӗсене тата тивӗҫӗсене пырса тивекен нормативлӑ пӗлтерӗшлӗ хушӑвӗсене, патшалӑх вӑрттӑнлӑхӗ пулса тӑракан сведенисемлӗ е вӑрттӑнлӑхра тытмалли сведенисемлӗ хушӑвӗсемсӗр е вӗсен уйрӑм положенийӗсемсӗр пуҫне, официаллӑ йӗркепе пичетлесе кӑлармалла. Патшалӑх Канашӗн Аппарачӗн Ертӳҫин хушӑвӗн тулли текстне Патшалӑх Канашӗн "Интернет" информаципе телекоммуникаци сетӗнчи официаллӑ сайтне (www.gs.cap.ru) вырнаҫтарнине (пичетленине) ӑна официаллӑ йӗркепе пичетлесе кӑларни тесе шутлаҫҫӗ.";
ӑ) 5-мӗш пункта "Чӑваш Республикин Патшалӑх Канашӗнче ӗҫлекенсем" сӑмахсем хыҫҫӑн ", Патшалӑх Канашӗн Аппарачӗн Ертӳҫисӗр пуҫне," сӑмахсем хушса хурас;
15) 16 статьян 1-мӗш пункчӗн "е" ҫум пунктӗнче "(представительлӗ)" сӑмаха кӑларса пӑрахас;
16) 18 статьяра:
а) 1-мӗш пунктра "яланхи йӗркепе" сӑмахсене кӑларса пӑрахас;
ӑ) 2-мӗш пунктра "суйланнӑ хисепӗн" сӑмахсене "палӑртнӑ хисепӗн" сӑмахсемпе улӑштарас;
б) 6-мӗш пунктӑн иккӗмӗш тата виҫҫӗмӗш абзацӗсенче "яланхи йӗркепе" сӑмахсене кӑларса пӑрахас;
в) 7-мӗш пунктра:
иккӗмӗш абзацра "яланхи йӗркепе" сӑмахсене кӑларса пӑрахас, "суйланнӑ хисепӗнчен" сӑмахсене "палӑртнӑ хисепӗнчен" сӑмахсемпе улӑштарас;
виҫҫӗмӗш абзацра "яланхи йӗркепе" сӑмахсене кӑларса пӑрахас;
г) 8-мӗш пунктра "яланхи йӗркепе" сӑмахсене кӑларса пӑрахас;
17) 20 статьяра:
а) 1-мӗш пунктра:
53-мӗш ҫум пунктра "тата Чӑваш Республикин Пуҫлӑхне каялла чӗнсе илмелли йӗркене" сӑмахсене кӑларса пӑрахас;
101-мӗш ҫум пунктра "тата Чӑваш Республикин Пуҫлӑхне каялла чӗнсе илес ыйтупа сасӑлав ирттерессине" сӑмахсене кӑларса пӑрахас;
12-мӗш ҫум пункт хӑйӗн вӑйне ҫухатнӑ тесе йышӑнас;
16-мӗш ҫум пунктра "яланхи йӗркепе" сӑмахсене кӑларса пӑрахас;
19-мӗш ҫум пункта ", Чӑваш Республикин Пуҫлӑхӗ е Чӑваш Республикин Министрсен Кабинечӗн Председателӗ тӑратнӑ," сӑмахсем хушса хурас;
191-мӗш ҫум пункта "ӗҫ тӑвакан власть" сӑмахсем хыҫҫӑн "тата вырӑнти хӑй тытӑмлӑх органӗсен" сӑмахсем хушса хурас;
22-мӗш ҫум пункта "шанманни ҫинчен пӗлтересси" сӑмахсем хыҫҫӑн "Чӑваш Республикин Пуҫлӑхне," сӑмахсем хушса хурас;
24-мӗш ҫум пункта "Чӑваш Республикин саккунӗпе пӑхса хӑварнӑ тӗслӗхсенче" сӑмахсем хушса хурас;
ҫакӑн пек ҫырса 321-мӗш ҫум пункт хушса хурас:
"321) Чӑваш Республикинче вырӑнти хӑй тытӑмлӑх органӗсене Федераци саккунӗпе палӑртнӑ полномочисен шайӗнче патшалӑхӑн уйрӑм полномочийӗсене парасси;";
ӑ) 2-мӗш пунктра:
2-мӗш ҫум пунктра "палӑртасси" сӑмаха "ҫирӗплетесси" сӑмахпа улӑштарас;
3-мӗш ҫум пункта ҫакӑн пек ҫырса хурас:
"3) Раҫҫей Федерацийӗн налуксемпе пуҫтарусем ҫинчен калакан саккунӗсемпе килӗшӳллӗн налуксемпе пуҫтарусене палӑртасси, вӑя кӗртесси (пӑрахӑҫласси), налук ставкисене (пуҫтарусен ставкисене), налуксене, пуҫтарусене тӳлемелли йӗркене, налук ҫӑмӑллӑхӗсене (пуҫтару ҫӑмӑллӑхӗсене) тата (е) вӗсемпе усӑ курмалли сӑлтавсене тата йӗркене палӑртасси (пӑрахӑҫласси);";
6-мӗш ҫум пунктра "хуҫалӑх пӗрлешӗвӗсен, юлташлӑхсен тата организацисемпе право тӗлӗшӗнчен урӑхла йӗркеленӗ ытти предприятисен укҫи-тенкин Чӑваш Республикин тӳписене (пайсене, акцисене)" сӑмахсене "организацисен устав (хушӑнуллӑ) капиталӗнче Чӑваш Республикин акцийӗсене (хутшӑну тӳписене, пайӗсене)" сӑмахсемпе улӑштарас;
18) 23 статьяра:
а) 3-мӗш пунктра "Право" сӑмаха "Нормативлӑ право" сӑмахсемпе улӑштарас, "йышӑннӑ кунран пуҫласа" сӑмахсене "вӗсене йышӑннӑ кун хыҫҫӑн" сӑмахсемпе улӑштарас;
ӑ) 5-мӗш пунктӑн иккӗмӗш абзацне "пилӗк кунран" сӑмахсем хыҫҫӑн "вӗсене йышӑннӑ кун хыҫҫӑн" сӑмахсем хушса хурас.

2 статья
Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

